
Equestris ordinis regii dabatur, ut suos placide in Germa-
niam reduceret.

Aureliis sex hominum millia peste periere, uxor Condi
dicebatur ipsa quoque periisse, sed vanus fuit rumor usque
ad diem Decembris XII.

Monsieur de Genly, Eques ord. Regii, unus e Condianis
noctu Lutetiam profugit et ad Parisienses defecit: frater ejus
qui Biturigas prodidit.

Monsieur de Montgameni qui Rhotomagum propug-
navit ductor est Anglici exercitus et urbem Caudebec in
Normannia recepit.

Regina incredibili odio flagrat apud Parisienses qui se
ab illa prodi vociferantur.

Andelottus plane convaluit et ad Condwum sexto
induciarum die rediit. Modestissime tulit collocutionem Re-
gine et pactionem induciarum.

In castris Condianis magna est copia omnis generis
commeatus, sed Germani dimidiam partem crudeliter et in-
utiliter dispendunt ac ne principi quidem Condzo stricto
gladio in illos irruenti morem gerunt.

Strasbourg 24. Dec.

Hotomannus.

XVI
Geriichte aus Metz iber den Verlauf der Schlacht von Dreux
und die darauf folgenden Ereignisse.
H. / Philipp Landgraf von Hessen.
1562. Dec. 29.
Illustrissime princeps, clementissime domine.

Seripsi . . . . Celsitudini vestrae nova Gallica certissima
usque ad diem huius mensis XII et literas misi Electori Pa-

latino. — Ex eo tempore allatus est hue rumor mirificus eo
allatus Metis ubi quotidie fabule mire finguntur; quo minus
ille rumor verus nobis videtur. — Aiunt prelium commis-
sum XIX hujus mensis proxime Carnutum quod Galli Char-
tres appellant — vicisse nostros, Connestablium cum aliis
proceribus permultis captum, Santandream, Magnum priorem,
Pianium interfectos, Amirallium et principem Nivernensem
mortifere vulneratos. — Helvetios et Hispanos ad unum
omnes cesos. — Equites quoque celeres profligatos, Gui-
sium effugisse. — Sed biduo post occupatis nostris in spoliis
colligandis rediisse et Cond@um secum abduxisse. — Id
quod etsi mihi veresimile non videtur tamen nec officio meo
deessem, putavi Cl. V3¢ potius istuc quidquid est seriben-
dum quam nihil prorsus nuntiandum quam quod probabile no-
bis videtur — hoc mirum est, quod Condxus ad Carnutum
obsedendum profectus erat; neque veresimile est, Guiseum
tam ignavum fuisse ut oppidum illud tam opportunum ac tam
opulentum desereret. — Itali qui contra Lugdunenses evocati
fuerant, stipendii penuria domum redierunt. — Dux Nemo-
rensis inducias cum Adressio fecit: tantum in Delphinatu. —
Adressius interea ne nihil ageret, ad Avenionenses profectus
est, ut illos pecunia emungat. — Lugdunenses excursionibus
aliquot complures e Nemorri copiis profligarunt. — Si quis
istic esset Capitaneus qui ducentos equites ad Lugdunenses
deduceret praeclare suis rationibus consuleret.

Ilustrissimus princeps, vale 29. Dec. 1562.
Ilust. C. V. dedissimus.
Hotomannus.



	

